
				এই পাতাটির মুদ্রণ সংশোধন করা প্রয়োজন। 
লিখবেন না। দুপুরবেলা ঘুমুবেন। আর রাত্তিরে শিরির ঘুমুতে যাবেন। বেশী জোরে কিছু পড়বেন না যেন বলে দিলাম। আমার আপনার জন্যে খুব মন কেমন করে। কাল সন্ধ্যেবেলা আপনার কাছে যেতে ইচ্ছে করছিল। আপনি তখন কি করছিলেন? কিন্তু পূজোর ছুটীর সময় বেশ মজা হবে।” আপনি আজকালও কি তিনটে ক্লাশ পড়ান্? আমার পড়তে যেতে খুব ইচ্ছে করে। সে খাতাগুলো আমি রেখে দিয়েছি। আজকাল কি গাছের তলায় পড়ান হয়? আমি কাল ভাবছিলাম আপনি কি করছেন। বৌমা" ওখানেই আছেন না শিলাইদা গেছেন? অ্যানড্রস কেমন আছেন? উনি নিশ্চয় আপনাকে খুব ঘরে বাইরে করান।” ওঁকে বলবেন রাণু বলেছে যে ঘরে বাইরে যেন খুব কম করে করান হয়। আপনার কোনেতে আজকাল প্রায় কেউই আসেনা বোধহয়। হ্যা শুনুন কেউ বয়েস জিজ্ঞেস করলে বলবেন সাতাশ।' কাশীতে এখনো ঘরটর গোছানো হয়নি। আমার সব পুতুল বার করেছি। ছোটবউ” রোগ হয়ে গেছে। ওর গায়ে খুব ধুলো হয়েছে। গাবলোর বউ" মোটা হয়েছে। সে খুব সেজে গুজে রয়েছে। ছোটবেীএর কতকগুলো হার আর কাপড় হারিয়ে গেছে। লিলি, লটি, সোনালি, টগর, জুই গোলাপ" ভাল আছে। খানিকক্ষণ পরে ওদের নিয়ে থিয়েটার করব। মন থেকে বানিয়ে। এবার আর ছবি আঁকলাম না।
কাল ট্রেন থেকে এসেই চতুরঙ্গ শেষ করেছি। আচ্ছা দামিনী বেশী সুন্দর ছিল না ননীবালা । আমার বোধহয় দামিনী। শচীশ নিশ্চয় ভাল ছিল। শ্ৰীবিলাস নামটা যেমন বিচ্ছিরি ও নিশ্চয় বিচ্ছিরি দেখতে ছিল। কেমন রঙ্গীন কাগজে চিঠি দিয়েছি। একটা বড় চিঠি লিখবেন। [২৮ আষাঢ় ১৩২৫]
রাণু। ঠিকানা ভুলবেন না যেন। আগের চিঠিতে লিখেচি।
নম্বর হচ্ছে ২৩৫
রাপু॥

